He ngohe aromatawai ā-roto Toi Ataata 3.2B v1 mō te Paerewa Paetae 91856

TĀ TE AKONGA WHĀRANGI


Ngohe Aromatawai: Te ao pāpāho
Paerewa Paetae Toi Ataata 91856: Te tātari i te panonitanga o ngā huānga toi ataata
Aronga: Toi Ataata 3.2B v1
Whiwhinga: 4
Te Horopaki 

Ko tāu nā mahi he tuku whakaaturanga e tātari ana i te whakaahuatanga o te iwi taketake i roto i te ao pāpāho me ngā mahi toi. 

Māu ētahi tauira nō te ao pāpāho, nō te ao toi rānei, o mua e kōwhiri hei rangahau māu, kātahi ka tātari koe i te panonitanga o ngā huānga toi e ai ki te wā me te horopaki o te mahi.

Ka aromatawaingia tāu whakatau whakaaro mō te āhua o ngā huānga toi o anamata me ngā hua whānui e puta mai i ngā panonitanga. 

Hei Mahi

Kōwhiria kia 3–5 ngā tauira o te whakaahuatanga o te iwi taketake nō te ao pāpāho, nō te ao toi rānei, e whakaatu ana i te panonitanga i roto i te wā. Rangahaua te horopaki o ia tauira, arā, tōna pūtake, te tangata/rōpū nāna anō i waihanga, me ngā whakaaro/kōrero o roto.  

Āta matapakihia ngā huānga e kitea ana ki ia tauira, arā pea, te wairua o te mahi, ngā whakaaro pēhi/whakahahani, tae atu ki ngā kōrero rūkahu/whakatuapeka i te hunga titiro. Matapakihia te takune o ia tauira, me ngā hua wā poto, hua wā roa o aua takune mō te iwi taketake.

Matapakihia ngā panonitanga huānga toi o ia tauira i roto i ngā rautau. Me whai whakaaro mō ngā āhuatanga o roto, o waho hoki i whakarerekē ai i ngā huānga nei, me ngā hua wā poto, hua wā roa mō te iwi taketake.

Whakaritea tāu whakaaturanga. 

Taunakitanga: Toi Ataata 91856 Te ao pāpāho
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Ka matapaki i te āhua o ngā huānga toi o mua, o āianei hoki, i roto i tētahi horopaki. Ka matapaki i ngā take i whakarerekēhia ai ētahi huānga. Ka whakatau whakaaro mō te āhua o ngā huānga toi o anamata, ka taunaki ai.

Hei tauira:

Kua tautohu, kua matapaki i ngā huānga toi e kitea ana ki ia pikitia/tauira i roto i tōna horopaki.
Kua matapaki, kua whakatau whakaaro mō te āhua o ngā huānga toi o mua, me ngā take i whakarerekēhia ai ētahi huānga, kua taunaki ai.
	Ka mātau te whakatau whakaaro mō te āhua o ngā huānga toi o anamata. Ka matapaki i ngā hua wā poto, hua wā roa o ngā panonitanga, ka āta taunaki ai.

Hei tauira:

Kua whakamāori, kua whakatau whakaaro mō ngā huānga toi e kitea ana me te/ngā pānga ki tōna horopaki.
Kua matapaki i ngā hua wā poto, hua wā roa o ngā huānga toi o mua me ngā panonitanga, kua āta taunaki ai.

	Ka tino mātau te whakatau whakaaro mō te āhua o ngā huānga toi o anamata, tae atu ki ngā āhua o roto, o waho hoki e whakarerekēhia ai ngā huānga. Ka matapaki i ngā hua whānui e puta mai i ngā panonitanga, me ngā urupare ka taea ki aua hua.

Hei tauira:

Kua whakawhānui, kua whakatau whakaaro mō ngā huānga toi, tae atu ki ngā āhuatanga o roto, o waho hoki e whaitake ai ki tōna horopaki.
Kua matapaki i ngā hua whānui e puta mai i ngā huānga/panonitanga, me ngā urupare ki aua hua.

